
LAUGARREN AHOLKUA: BEROKUNTZAN AURREZTEKO TRIKIMAILUAK ETA
AHOLKUAK

EGUNEKO AHOLKUA

Aurreztu ahal izateko zenbait trikimailu eta aholku kontatuko dizkizugu.

Bizi zaren zona klimatikoaren, etxebizitzaren ezaugarrien eta motaren eta bertan bizi
diren pertsonen arabera, berokuntzak nabarmen egiten du gora faktura energetikoetan.
IDAEren datuen arabera, etxebizitza bateko energia-kontsumoaren ia % 50 gas
naturalari dagokio.

Tarifa finko bat ordaintzen ez baduzu, trikimailu edo aholku batzuek % 10 eta % 40
arteko aurrezkia eragin dezakete. Askotan, zenbait ohitura aldatuz gero eta galdarak
sortutako beroa maximizatzeko trikimailu edo aholku batzuk ezarriz, fakturan
nabarituko da.

Instalazioa

Hasteko, berokuntza-sistemaren instalazioarekin lotutako zenbait alderdi errepasatuko
ditugu. Teorian ezer gutxi egin daiteke horri buruz; izan ere, galdara bat edo beroa
banatzeko sistema bat instalatuta baduzu (erradiadoreak, zoru erradiatzailea), hori ez
duzu aldatuko. Baina badira mantentzearekin lotutako oinarrizko alderdiak, eta horiek
kontuan hartzea merezi du. Berrikuspen egokiak egitea oso garrantzitsua da.

Galdara oso zaharra bada, berritzea pentsatu behar duzu. Ez dira merkeak, baina askoz
eraginkorragoak dira, gehiago berotu eta gutxiago kontsumitzen dute. Epe ertainera
amortizatu egiten dira.

Berogailuak purgatzea erraza da, eta galdarak etengabe funtzionatu arren etxean bero
egokia ez izatea saihesteko modu bat da.

Isolamenduak eta galerak

Galdarak sortutako beroak hormetatik, leihoetako kristaletatik, aireztapen-
zirrikituetatik eta ateen zirrikituetatik egiten du ihes nagusiki. Ezer gutxi egin dezakegu
lehenengo kasuan, salbu eta pentsatzea itxiturak isolatu egin daitezkeela, eraikuntza
egin zen unean egin ez bazen, eta enpresa espezializatu batekin sistema egoki bat
bilatzea. Kristalen kasuan bai, ordeztu daitezke eta beste isolatzaile batzuk edo hotzetik
isolatzen duten kristal bikoitzekoak jarri, baina inbertsio ekonomiko garrantzitsua da.
Hala ere, epe luzean merezi du berokuntzan aurreztuko duzun diruagatik. Beroaren
% 25 kristalen bidez galtzen dela kalkulatzen da.

Aireztapen-zirrikituak ezin dira estali, baina oso zabalak badira, agian irekidura hain
handia ez duten beste berriago batzuekin ordezka daitezke, beroa gehiago zaintzeko
aireztapen-funtzioa galdu gabe.

Azkenik, ateen behealdean dauden zirrikituak ditugu, bereziki kalera, lorategira edo
galeriara ematen dutenak. Tenperaturaren diferentziagatik beroak ihes egin dezan
laguntzen duen aire-korronte bat sortzen dute (% 5 inguru galtzen da). Ideia ona da pixka
bat isolatzen duten alfonbrak edo esterilak jartzea, edo are hobeto: burlet isolatzaileak.
Horrela deitzen zaie zirrikituak estaltzen dituzten ateen azpikoei.

Trikimailuak eta ohiturak

o Etxea aireztatzeko nahikoa dira 10 edo 15 minutu: etxea aireztatzea oso ohitura
osasungarria da, baina pasatu gabe. Hamar minutuko aireztapenak airea berritzea
ziurtatzen du, baina gelak gehiegi hoztea saihesten du.

e Ezirekileihoak berogailua piztuta duzula.

o Ez estali bero-iturriak gortina, altzari edo antzeko elementuekin. Ez jarri arropa
hezea berogailuetan lehortzeko, giroa hezeagoa egotea lortuko duzu eta
termostatoak etxea hotzago nabaritzea; beraz, funtzionatzeko agindua emango dio
galdarari. (Arroparen hezetasuna ez da ona gure osasunarentzat).

e Ez jarri objekturik berogailuetatik hurbilegi; horrela, ez dugu erradiazioa
oztopatuko. Isolatu gabeko hormetan berogailuen atzean panel islatzaileak
jartzean, % 5 eta % 10 arteko errendimendua hobetu daiteke.

e |txi behar ez dituzun berogailuak eta itzali erabat berogailua zure etxea hutsik
egongo bada.

e Zaindu termostatoa: 20°C-tik gora, gradu gehigarri bakoitzak % 7 inguru garestitzen
du faktura. Horrela, berogailuen tenperatura gradu 1 edo 2 °C-tan murrizteak
hilabete amaieran aurrezpen esanguratsuak egiteko aukera ematen du.

o Itzali gauez: gauez, itzali berogailua, osasungarriagoa da lo egiteko. Goizean ez piztu
aireztatu eta leihoak itxi arte.

o Erradiadoreen airea atera: orain erradiadoreak berrikusteko unea da, nahiz eta
berogailua erabiltzen hasten denean egin beharko genukeen, berogailuak purgatu
behar dira, hau da, zirkuituan pilatzen den airea atera behar zaie, haren
eraginkortasuna murrizten du-eta. Lan oso erraza da, eta gure berogailuaren
funtzionamendua hobetuko du.

e Ez ahaztu mantentze-lanez: galdararen mantentze egokiak % 15era arteko
aurrezpena eragin dezake. Ez itxaron galdara hondatu arte, teknikariari deitzeko.

e Garbitu erradiadoreen gaineko hautsa, aldiro-aldiro eginez gero, kontsumitutako
energiaren % 10 ere aurreztu baitezakezu.

Ahal den neurrian
e % 25eraino aurreztu dezakezu berogailua itzalita edo jaitsita, oheratu baino
ordubete lehenago. Logeletan tenperatura 18 2C-raino jaitsi daiteke.

e Berokuntzarako termostato programagarririk ez baduzu, komeni da jartzea.
Erregula ezazu neguan gehienez 21°C-ko tenperaturarako; gradu gehigarri
bakoitzeko, gutxi gorabehera % 7 energia gehiago gastatuko duzu.

e Berrikusi galdararen egoera aldian behin, eta haren eraginkortasuna eta iraupena
handituko ditu.

e Gas-galdara duten guztientzat, pizte automatikoa aukeratzea gomendatzen da.

Berokuntza-sistema elektrikoak
Eraginkortasun gutxien dutenak dira, gehien kutsatzen dutenak eta kontsumo
garestiena dutenak.

e Metagailu elektrikoetarako:

1.- Berrikusi karga-ordutegia, eta murriztu karga-orduak orain, egun epelagoak iristen
ari baitira.

2.- Eraman karga-ordua ahalik eta beranduen haran-ordutegiaren barruan. Horrela,
barruan dauden plaka islatzaileak kargatuta mantenduko dira egun osoan.

3.- Berrikusi arestian adierazitako aholku orokorrak.

Traste erabilgarriak
o Termostatoak: tenperatura erregulatzea ahalbidetzen dute, energia xahutzea eta
gehiegizko beroa sortzea eragozten baitute.

e Termostato programagarriak: tenperatura ordu-tarte eta asteko egun
desberdinetan programatzeko balio dute. Etxebizitzak termostato arruntak baditu,
ordezkatzea oso erraza da.

o Balbula termostatikoak: zuzenean berogailuetan instalatzen dira. Ur beroa
berogailura igarotzeko bidea ireki edo ixten dute, gela horretan nahi dugun
tenperaturaren arabera.

Kontratatutako tarifak

Berokuntzan aurrezteko beste modu bat, noski, erregaiarengatik gutxiago ordaintzea
da: gasa, gasoila, argindarra, edo erabiltzen dugun sistema. Erregaia zeure kabuz erosi
behar baduzu, adibidez gasoila txaletetan eta etxebizitza isolatuetan, komeni da
hornitzaile desberdinak aztertzen denbora ematea, tarifarik merkeena aurkitu arte.
Gaur egun, tarifa bateratu asko daude, eta horietan deskontuak lortzen dituzu, argia eta
gasa konpainia berarekin kontratatzen badituzu. Komeni da eskaintza eta promozio
guztiak berrikustea, kuota finkoan edo erregaiaren prezioan dirua aurreztu
dezakezulako.

Hotz bazara, ... LEHENENGO ETA BEHIN JANTZI JERTSE BAT!

